MIGRAR PAR FAME
Quanti sentimenti lota fra de lori

drento on cuore sensa pì speransa

come cani sbandonai.

Sentimenti scriti sóe rughe dea pee

sóe pieghe amare dea boca

sóe curve sensa fine dee spae

nee ociade sensa luce.

de chi no’ ga catà fortuna.

Segni marcai nee fotografie

piene de paroe mai dite.

Forte bisogno de atacamento, de apartegnere
voja de ricreare odori, profumi, vosi, sóni,
cadense, canti, qualche scorcio de orizzonte

pensando àea nostra vera tera

dove el diaeto diventa musica pal cuore

come ’na caressa de me mama.

